
Shri Bana Ashtakam

శ్రీబాణాష్టకమ్ 

శ్రీమత్కపర్దితటినీతటశోభనాయ 
శీతాంశురేఖపరికల్పితశేఖరాయ ।

నిత్యాయ నిర్మలగుణాయ నిరఞ్జనాయ
నీహారహారధవలాయ నమః శివాయ ॥ ౧॥

డిణ్డీరపిణ్డపరిపాణ్డురవిగ్రహాయ   
దీవ్యజ్జటాపటలమణ్డితమస్తకాయ   ।

నాగేన్ద్రకృత్తివసనాయ   నిరామయాయ
నారాయణప్రియతమాయ  నమః శివాయ ॥౨॥

దర్వీకరాకలితకుణ్డలమధ్యమానం  (మణ్డ్యమాన )
గణ్డాయ  చణ్డసురశాత్రవదణ్డనాయ    ।

ఆఖణ్డలాదిసురమణ్డలమధ్యమాన   (వన్ద్యమాన )
పాదామ్బుజాయ వరదాయ నమః శివాయ ॥ ౩॥

కాలాన్తకాయ కమలాసనపూజితాయ
కల్యాణశైలపరికల్పితకార్ముకాయ  ।

కన్దర్పదర్పదహనాయ  కలాధరాయ
కారుణ్యపుణ్యనయనాయ నమః శివాయ ॥ ౪॥

విశ్వేశ్వరాయ వృషభోత్తమవాహనాయ
విధ్వస్తదక్షవిహరా(విహితా)ధ్వరవిభ్రమాయ  ।

గఙ్గాధరాయ  గజదానవమర్దనాయ
దోర్దణ్డదణ్డవిభవాయ    నమః శివాయ ॥ ౫॥

సోమానలార్కపరికల్పితలోచనాయ
సోమార్కవహ్నిమునిపుఙ్గవసేవితాయ  ।

భూతేశ్వరాయ భువనత్రయనాయకాయ
భూత్యఙ్గరాగశుభదాయ  నమః శివాయ ॥౬॥

శ్రీబాణాష్టకమ్ 

నానావిధాగమరహస్యవిబోధకాయ
స్వీయానుభావపరికల్పితభావనాయ ।

భక్తార భక్తివివశాన్మలనాశనాయ
స్వర్గాపవర్గసుఖదాయ   నమః శివాయ ॥ ౭॥

లోకత్రయాధ్వ (ఘ)హరణోత్సుకమానసాయ
లోకత్రయార్చితపదాయ  జగన్మయాయ ।

శ్రీభట్టబాణకవిసూక్తివిరాజితాయ 
కైవల్యదాననిపుణాయ  నమః శివాయ ॥౮॥

॥ ఇతి శ్రీబాణాష్టకం   సమ్పూర్ణమ్  ॥

